
Baihguenjbanh:  Gvangjsih
Bouxcuengh Swecigih Minz-
cuz Cunghgyau Swvu Veij-
yenzvei

Biengauj okbanj: Gvangjsih
Minzcuz Bause

Geizsoq: Gungh daih 3434 geiz

Geiz neix 8 banj

Angq Lailai! Dou Youh Ndae)
9 Yiengh 192 Bonj Sawcuengh

—Cunghgoz Minzcuz Yijvwnz Fanhyiz Giz Soengq Saw Sawcuengh Hawj Bause Dou

Bonjbauq siusik (gicej Dangz
Lungz) 7 nyied 24 hauh banhaet,
Aensiz Vahcuengh Sawcuengh
Cunghgoz Minzcuz Yijvwnz Fanhyiz
Giz(baihlaeng gangj dinj baenz Aensiz
Vahcuengh Sawcuengh) boux cujyin
Lanz Ligoz daiq 4 boux vunz ndaw
aensiz neix guhdoih daengz bause dou
soengq saw, caemhcaiq caeuq Veiz
Sang’ yungz secangj daengj vunz
ndaw danhvei dou guhdoih naengh
roengzdaeuj gangjgoj doxyaeng.

Baez neix, Aensiz Vahcuengh
Sawcuengh gungh soengq 9 yiengh

192 bonj Sawcuengh (gungh dij 5160
maenz) hawj bause dou, gij saw neix
baudaengz {Sawloih  Gun Cuengh
Ciuhneix) <<Buekrengz Dwkhingz
Cienzmienh Hwngbaenz Aen Biengz
Siujgangh Duedaeu Yiengh Sevei
Cujyi Miz Gij Daegsaek Cungguek
Seizdaih Moq Ndaej Hingz Hung-
mbwk Aen baugau youq gwnz
hoih Cunghgoz Gungcanjdangj Daih
Cibgouj Baez Daengx Guek Daibyauj
Daihhoih guh>> <<Cunghvaz Yinzminz
Gunghozgoz Yenfaz) daengj.

Soengq sawq liuxle, song baih

naengh roengzdaeuj guhdoih gangjgoj,
doxlwnh doxyaeng seizneix dauqlaeng
baenzlawz hwngzfat hongsaeh Saw—
cuengh | baenzlawz gungganq vunzcaiz
Sawcuengh . baenzlawz fanhoiz Saw—
cuengh lai ndei. baenzlawz hwnqguh
bingzdaiz  hawj boux guh hong
Sawcuengh doxgyau doxyaeng dox-
doinyoengx vanzlij baenzlawz hawj
Sawcuengh lai ndei fugsaeh aenbiengz
daengj; bouxboux haeujsim haeujlaeg
naemjngeix ., doxyaeng. ok geiqmaeuz,
vanzlij gyonj baenz haujlai yawjfap
doxdoengz.

Sanhgyangh: Vwnzva Caeuq Lijvouz Doxgap Ndaej Cienz Lai

7 nyied 23 hauh,
Sanhgyangh Dungcuz
Swciyen  Linzhih  Cin
Bazcai Gingjgih angq coux
gyoengq hekyouz rog gih

raeuz, vihneix vunz
dangdieg guh  haujlai
yiengh  cezmuz  ndei-
yawj—baudaengz diuq

foux aenvenz Dungcuz,
haujlai vunz caemh yienj
dazmae. gwn ngaizdonq
daizraez. dohyeh daengj,
yaekyinx hekyouz guhdoih

guh  hozdung, caemh
daejniemh gij fungsug
Dungcuz lai cungj lai

yiengh. Geij bi neix, aen
yienh neix guh hozdung
baenzroix “ngoenzngoenz
biujyienj. coucou guh-
donq. ndwenndwen gvaq
ciet”, neix ndaej hawj gij
vwnzva miz  daegsaek
Dungcuz baengh lijyouz
ndaej cienz lai.

(Gungh Bujgangh)

Bineix Gih Raeuz Dajsuenq Dingh Dieg Gungganq 159
Boux Lauxsae Son Siujhag Cuengh Gun Song Saw Vah

Geij ngoenz  gong, Swcigih
Gyauyuz Dingh, Yinzliz Swhyenz
Sevei Baujcang Dingh, Caizewng

Dingh caeuq Swcigih Benhban dox—
gap ok aen dajsuenq gih raeuz dingh
dieg gungganq 159 boux lauxsae son
siujhag Cuengh Gun song saw vah,
bineix dajsuenq dingh youq Nanz—
ningz Si  Cinghsiu Gih daengj 21

aen yienh (si, gih) souaeu 159 boux

hagseng  swhfan  conhgoh ceiq

daemq aeu doeg gauhcungh sat

bae. youz guekgya(goenggya) okcienz
gunggang.

Ciuq cam rox, aen dajsuenq
dingh dieg gungganq neix dingh ndei
Swhfan
Gvangjsih  Minzcuz Swhfan Yozyen

youz  Nanzningz Dayoz .

dawzhwnj diuzrap gungganq; youz aen
ciennieb son’ gyauq siujhag (Cuengh
Gun song saw vah) hag sam bi
nanz de souaeu caemhcaiq gunggang;
souaeu doenghboux hagseng buj—
dungh gauhcungh bizyez caemhcaiq
camgya bi neix gauhgauj. rox gang]
Vahcuengh | gauhgauj gauj ndaej hwnj
gauhciz gauhconh doxhwnj.

(Maj Veiyungz)

SIUSIK DINJ

@ 7 nyied 23 hauh, Fuzsuih
Yen banh aenban cienmonz
sonhag {Aen Banhfap Guh
Hongsaeh Cunghgyau Gvangjsih
Bouxcuengh chigih>>, cingj
bouxsughangz ndaw Cungzcoj Si
Minzcunghveij daeuj hwnjdangz,
daengx yienh gungh miz 600 lai
boux gohgiz ganbu camgya.

(Luz Lizmingz)
@7 nyied 24 hauh banhaet,
gih  raeuz Dbineix cunghgauj

hainduj lo (gauj sam ngoenz).
Nanzningz Si gungh miz 91553
boux hagseng cosam nienzgaep
youq 15 aen gaujgih 168 giz
gaujdenj 3128 aen gaujciengz
camgya gaujsi.
(Yiz Sienghcenz)
® 7 nyied 22 hauh, Sihlinz
Yen hai aen daihhoih ciuheuh
vunzlai cauhguh aen yienh
guhyiengh  minzcuz  doxgiet
baenaj daengx gih, heuh vunzlai
daengx yienh caiq gyonjrengz .
doengzcaez haenqguh. guhdoih
doinyoengx, bauj ciuq dajsuenq
guhbaenz moeghiu. Baez hoih
neix youq gwnz densi denva hai,
ndaw yienh gak baih gungh miz
110 vunz camgya.
(Veiz Meijsui)
® Bineix doxdaeuj, Vanz-
gyangh Mauznanzcuz Sweiyen
roengz rengz hung hwngfat
canjnieb ndaem gosangh ciengx
nonsei. Suenq daengz 6 nyied
sat, aen yienh neix gungh miz
19.8669 fanh moux dieg ndaem
gosangh, ndawde miz 0.30935
fanh moux dieg moq, daengx
yienh  boux ciengx  nonsei
gyonjsuenq ciengx gvaq 43.3742
fanh mbaw, sou ndaej 1.45308
fanh dun reh.
(Hoz Suilingz)
® Bineix, dwg bi Gungh-
cwngz Yauzcuz Swciyen laeb
yienh ndaej 30 hopbi, aen yienh
neix haenqrengz guh aen hoz—
dung ndwen byonghyat baenaj
heuhguh “okrengz hoh yienh
laebbaenz 30 hopbi + gou roengz
lajmbanj bae banggungz”, ndaw
yienh neix Yinzda Cangjveijvei
caeuq gihgvanh youq duenh neix
lai guh ndei hong banggungz.
Suenq daengz 6 nyied sat, gungh
sonlienh bouxbangzfuz 35 vunz—
baez. boux ranzgungzhoj 66
vunzbaez. guh baenz saeh 126
gienh.
(Cwng Ciminj)

